
Agrosanoat majmui ustidan nazorat qilish inspeksiyasining

Buxoro viloyat boshqarmasi bosh mutaxassisi

Qisqa “O‘zagroinspeksiya”ning Buxoro viloyat boshgarmasi bosh mutaxassisi

Annotatsiya. Maqgolada Buxoro viloyati agrosanoat tarmog korxonalarida innovatsion marketing dasturlaridan
foydalanishning milliy xususiyatlari aniglanib, uni rivojlantirish imkoniyatlari bo‘yicha ilmiy taklif va amaliy tavsiyalar ishlab
chiqilgan.

Kalit so'zlar: marketing, an’anaviy marketing, innovatsiya, innovatsion marketing, agrosanoat jozibdorligi, marketing
vositalari, agromarketing.

Abstract. The article identifies the national characteristics of using innovative marketing programs in agro-industrial
enterprises of the Bukhara region and develops scientific proposals and practical recommendations for their further
development.

Keywords: marketing, traditional marketing, innovation, innovative marketing, agro-industrial attractiveness, marketing
tools, agromarketing.

AHHOTauus. B cratbe BbISIBNSATCA HauMOHambHble OCOOEHHOCTM WUCMOMb30BaHUS MHHOBALMOHHbIX MapKeTUHroBbIX
nporpamMm Ha arponpoMblLUNEHHbIX NpeanpuAaATnAxX 5yX8pCKOI7I obnacTtu, a Takke pa3pa60TaHb| Hay4Hble nNpeanoXxeHuna un
npakTn4yeckne pekomeHaaumm no ux ,qaaneVlLuemy pa3BuTUIo.

Krtouesble CrioBa: MapKeTUHT, TPaaULMOHHbI MapKETUHT, MHHOBALIMW, MHHOBALIMOHHbIN MapKETUHT, arponpoMbILLIeHHas!
NpUBReKaTenbHOCTb, MAPKETUHIOBbLIE MHCTPYMEHTbI, arpOMAaPKETUHT.

KIRISH

Jahon xofjaligi amal qilishida agrosanoat tarmog‘i turli milliy igtisodiyotlar sharoitida aholini ozig-ovqat
mahsulotlari bilan ta’'minlash xavfsizligiga erishish, mamlakatda ishlab chigarilayotgan qishloq xojaligi
mahsulotlarini gayta ishlash hisobiga sohada qo‘shilgan giymat zanijirini yaratish, mazkur tarmoglarning
investitsion jozibadorligini oshirish orqali yuqori texnologik mahsulotlar ishlab chigarish hajmini oshirish
hisobiga iste’molchilarni jalb etish salohiyati nisbatan yuqgori bo‘lgan, mamlakat milliy igtisodiyotining ijtimoiy
va igtisodiy jihatdan barqarorligi hamda xavfsizligini ta’minlash imkonini beruvchi strategik ahamiyati yuqori
bo‘lgan tarmogqlar gatorida o‘rin egallashi bilan xarakterlanadi. Shu sababli har ganday mamlakatlar oz milliy
agrosanoat tarmoglarining global darajadagi raqobatbardoshligini ta’minlash, jumladan, sohaning jozibadorligini
oshirish orqali iste’molchilar talablariga mos keladigan mahsulotlar ishlab chigarish amaliyotini rivojlantirish
borasida davlat tomonidan amalga oshiriladigan islohotlar samaradorligini ta’minlashga ustuvorlik garatadilar.

Xususan, Buxoro viloyati agrosanoat tarmog‘i o‘zining tabiiy-iglimiy shart-sharoitlari, tarmogning mehnat
resurslari bilan ta’'minlanganlik holati, gishlog xofjaligi va sohada yetishtirilayotgan mahsulotlarni gayta ishlash

sanoatida bog‘dorchilik, uzumchilik, chorvachilik va paxtachilik kabi yo‘nalishlari bilan respublikaning boshga
viloyatlariga nisbatan ajralib turadi. Jumladan, so‘nggi yillarda hududiy agrosanoat tarmog'ini rivojlantirishga
garatilgan dasturlar, sohada ragobat muhitini yanada bozor elementlari bilan to‘yintirib, uni chuqurlashtirish
uchun zamin yaratishi natijasida aksariyat tarmoq subyektlari faoliyatida marketing, aynigsa, innovatsion
marketing usullaridan foydalanish amaliyotiga jadallik bilan o‘tib borilmogda. Ushbu vaziyat bugungi kunda
hududiy agrosanoat subyektlari faoliyatida qo‘llanilayotgan innovatsion marketing usullarini tizimli tartibda tahlil
qgilish orqgali ularni yanada rivojlantirish imkoniyatlarini aniglash zaruriyatini vujudga keltiradi.

MAVZUGA OID ADABIYOTLAR SHARHI

Umuman olganda, mamlakatimiz igtisodiy jihatdan qgishlog xojaligi va mazkur tarmoq mahsulotlarini gayta
ishlash bo‘yicha yuqori salohiyatga ega bo‘lganligi sababli, mahalliy igtisodchi olimlar tomonidan agrosanoat
tarmoglarini rivojlantirish borasida ko‘p sonli ilmiy tadgiqotlar o‘tkazilgan hisoblanadi. Jumladan, A. Abdiyev'
davlat tomonidan gishloq xojaligi va sohada yaratilayotgan mahsulotlarni qayta ishlashni qo‘llab-quvvatlashda
agrar va sanoat tarmoglari ortasidagi integratsion jarayonlarning chuqurlashuvi sharoitida agrosanoat
tarmogqlarini shakllanishining milliy xususiyatlari, ularning tarkibiy jihatdan tuzilishi hamda mamlakat milliy
igtisodiyotidagi o‘rnini yoritishga qaratilgan tadgigotlarni o‘tkazgan. A.A. Madaliyev? mahalliy agrosanoat
tarmoglarida ilmiy-texnik taraqqiyot va innovatsion rivojlanish o‘rtasidagi o‘zaro bog'ligliklarning konseptual
asoslarini tadqiq etgan bo‘lsa, X.S. Asatullayev® meva va sabzavotchilik sohasida agrosanoat tarmog‘ini klasterli
usulda rivojlantirish orqali mahsulot ishlab chiqarish zanijirini tashkil etishning samarali usullarini aniglashga
garatilgan ilmiy tadqigotlarni olib borgan.

Shu bilan birgalikda, A.J. Abdulloyev* mamlakatda igtisodiy munosabatlarni liberallashtirish borasida
amalga oshirilayotgan islohotlar sharoitida klasterli usulda tashkil etilgan agrosanoat tarmoqglarida amal
gilayotgan boshqgaruv amaliyotining uslubiy asoslarini takomillashtirish yo‘nalishlari borasidagi ilmiy
izlanishlarni olib borgan bo‘lsa, N.N. Asgarov® mahalliy agrosanoat tarmog‘ini rivojlantirishda sohada ko‘p
tarmoqli tadbirkorlik subyektlari faoliyatini tashkil etishning uslubiy asoslarini takomillashtirish yo‘nalishida
ilmiy tadgiqotlarni o‘tkazgan. D.A. Elov® esa respublika viloyatlari kesimida gishloq xo‘jaligi ixtisoslashuvidan
kelib chigib, agrosanoat ishlab chiqarishini rivojlantirish samaradorligini oshirishda kichik igtisodiy subyektlar
o‘rtasidagi o‘zaro kooperatsion munosabatlarni rivojlantirishning zamonaviy mexanizmlarini taklif etib, mamlakat
agrosanoat tarmog‘ining jozibadorligini oshirish mumekinligini ilmiy jihatdan isbotlab bergan hisoblanadi.

TADQIQOT METODOLOGIYASI

Tadqiqot jarayonida tizimli tahlil, tarixiylik va mantigiylik, induksiya va deduksiya, analiz va sintez, giyosiy
va selektiv tanlab tadqiq qilish, monografik tahlil va guruhlash usullaridan foydalanilgan.

TAHLIL VA NATIJALAR

Viloyat agrosanoat subyektlari faoliyatida innovatsion marketing dasturlaridan foydalanish holatini tahlil
gilishdan avval hududiy agrosanoat tarmoq xususiyatlariga e’tibor garatishni lozim topdik. Shu o‘rinda ta’kidlash
joizki, hududiy statistika boshgarmasi tomonidan umumlashtirilgan tartibda agrosanoat subyektlari soni bo‘yicha
ma’lumotlar jamlanmaganligi sababli, gishloq xo‘jaligi va sanoat sohalarida faoliyat yuritayotgan korxona va
tashkilotlar to‘g‘risidagi statistik ko‘rsatkichlar tahlil gilindi. Viloyat statistika boshqarmasi ma’lumotlariga ko‘ra,
2014-2024-yillarda hududiy qgishlog xo‘jaligida faoliyat yuritayotgan korxona va tashkilotlar soni 3,1 martaga
ortib, 907 tadan 2839 tagacha ko‘paygan bo‘lsa, sanoat sohasida ushbu ko‘rsatkich 93,1 foizga ortib, ushbu
sohada faoliyat ko‘rsatayotgan subyektlar soni 1611 tadan 3110 tagacha yetganligi aniglandi (1-rasm).

1 Abdiyev A. Agrosanoat majmuasi igtisodiyoti: O'quv go‘llanma. Qarshi — 2007. — 270 bet

2 Madaliyev A.A. Agrosanoat sektorida ilmiy-texnik taraqgiyot va innovatsion rivojlanish konsepsiyasi (Monografiya). “Navro‘z”
nashriyoti, 2020. — 260 bet

3 Asatullayev X.S., Allabergaanov Z.G. O‘zbekiston Respublikasida klasterli tizim orgali aagrosanoat samaradorligini oshirish yo'llari
(Monografiya). “Fan va texnologiyalar nashriyot-matba uyi”, 2020. — 190 bet

4 Abdulloyev A.J. Agroklasterlar faoliyatini boshgarishning uslubiy asoslarini takomillashtirish. I.f.d. (DSc) diss. avtoref. Buxoro, 2024.
— 34 bet.

5 Asqarov N.N. Qishlog xo‘jaligida ko'p tarmoqli tadbirkorlik subyektlari faoliyatini rivojlantirishning ilmiy-uslubiy asoslari. 1.f.d. (DSc)
diss. avtoref. Buxoro, 2025. — 30 bet.

6 Elov D.A. Mintagalarda gishloq xo‘jaligi mahsulotlarini ishlab chigarishini rivojlantirish mexanizmini takomillashtirish. 1.f.d. (DSc) diss.
Avtoref. Toshkent, 2024. — 30 bet



&

2025-yil, dekabr. Ne 12-son MUHANDISLIK VA IQTISODIYOT

5089

1611
5]
1924
1258
2036
1499
2309
1873
2625
2275
|
P 3082
|
|
3542
3057
4201

=
o
=
& m
4
r—
=
l?lI
024 H

20148 20158 20160 2017H 2018 H 20198 20200 20210 2022H 2023 H 202

1-rasm. Buxoro viloyati gishloq xo‘jaligi va sanoat sohasida faoliyati yuritayotgan xo‘jalik subyektlari soni (fermer
va dehqon xo‘jaliklarisiz, birlikda)’

Demak, hududiy agrosanoat tarmog‘i tarkibiga kiruvchi gishloq xofjaligi va sanoat sohalarida xofjalik
faoliyati yuritayotgan korxona va tashkilotlar sonining tahlil etilayotgan davrda ortib borish tendensiyasi hududiy
rivojlanish salohiyatidan foydalanish samaradorligi ortishi bilan birgalikda, tarmogda bozor ragobati kurashi
tobora chuqurlashib borayotganligidan dalolat beradi, degan xulosaga kelish mumkin bo‘ladi.

Shu bilan birgalikda, respublikaning turli hududlarida bo‘lgani singari Buxoro viloyatida ham hududiy
rivojlanish salohiyatidan foydalanish samaradorligini oshirish, jumladan, aholini tadbirkorlik faoliyatiga keng
jalb qilish, kichik va o‘rta turdagi tadbirkorlik faoliyatini davlat tomonidan qo‘llab-quvvatlashga qaratilgan tizimli
chora-tadbirlarning muntazam ravishda amalga oshirilishi natijasida hududiy agrosanoat tarmogqlarida faoliyat
yurituvchi kichik va orta turdagi xo‘jalik subyektlari sonining sezilarli darajada ortishiga erishildi. Viloyat statistika
boshgarmasi ma’lumotlariga ko‘ra, 2014—2024-yillarda hududiy gishloq xo‘jaligi sohasida faoliyat yuritayotgan
kichik tadbirkorlik subyektlari soni 3,2 martaga ortib, 880 tadan 2785 tagacha yetgan bo‘lsa, sanoat sohasida
ushbu ko‘rsatkich tahlil etilayotgan davrda 95,5 foizga ortib, 1567 tadan 3064 tagacha ko‘payganligi aniglandi
(2-rasm).

2-rasm. Buxoro viloyati qishloq xo‘jaligi va sanoat sohasida faoliyati yuritayotgan kichik tadbirkorlik subyektlari
soni (fermer va dehqon xo‘jaliklarisiz, birlikda)®

Statistik ma’lumotlar tahliliga ko‘ra, viloyat agrosanoat tarmoq tarkibiga kiruvchi gishlog, o‘'rmon va baliq
xo'jaligi hamda sanoat tarmoglarida faoliyat yuritayotgan subyektlar soni bo'yicha ko‘rsatkichlar rivojlanish
tendensiyalarida 2022-yildan keyingi davrda kuzatilgan pasayish (1-2-rasmlarga qarang) holatlari hududiy
igtisodiyot amal qilishida bozor raqobati kurashining chuqurlashuvi natijasida ayrim turdagi korxona va
tashkilotlar faoliyatining to‘xtatilishi, turli kichik va orta turdagi agrosanoat subyektlari faoliyatining o‘zaro
integratsion birlashmalar, jumladan, agroklasterlar faoliyatiga qo‘shilishi bilan bog'liq jarayonlar hisobiga
yuzaga kelgan, degan xulosaga kelish mumkin bo‘ladi.

7 Buxoro viloyati statistika boshgarmasi ma’lumotlari asosida tuzilgan
8 Buxoro viloyati statistika boshgarmasi ma’lumotlari asosida tuzilgan

Shuningdek, 2010-2024-yillarda viloyat ishlab chiqarish sanoati tarkibida agrosanoat tarmoq tarkibiga
kiruvchi ozig-ovgat mahsulotlari ishlab chigarish hajmining ulushi 16,4 foizdan 21 foizgacha, ichimliklar ishlab
chiqarish 1,1 foizdan 1,4 foizgacha, kiyim-kechak ishlab chiqarish 1,2 foizdan 3,6 foizgacha ortgan bo'lsa,
to‘qgimachilik mahsulotlari ishlab chigarish hajmi 31,6 foizdan 19,1 foizgacha kamayganligi (1-jadvalga qarang)
aniglandi. Shu o'rinda ta’kidlash joizki, viloyat sanoat ishlab chigarishi tarkibida to‘gimachilik mahsulotlari
ishlab chigarish hajmining pasayishi, bir tomondan, ushbu mahsulot turlari ayrim turdagi kiyim-kechak
mahsulotlari ishlab chigarish uchun oraliqg mahsulot sifatida xizmat qilib, viloyatda klasterli yondashuv asosida
iste’molga tayyor mahsulotlar ishlab chigarish hajmini oshirishga qaratilgan islohotlar sababli hududda ishlab
chigarilayotgan to‘gimachilik mahsulotlarini gayta ishlash hajmi ortganligi, ikkinchi tomondan esa hududiy
sanoat ishlab chiqarishi tarkibida boshqa turdagi yugori qo‘shilgan giymatga ega bo‘lgan texnologik mahsulotlar
ishlab chigarish amaliyotini rivojlantirishga ustuvorlik garatilayotganligi bilan izohlanadi (1-jadval).

1-jadval. Buxoro viloyati sanoat ishlab chiqarishi tarkibida agrosanoat mahsulotlarining ulushi, foizda®

Yillar - i o i
Ne Sohalar 2010-2024 yy.dagi o‘zgarish
2010 2015 2020 2024 (+/-)
1 Hududiy sanoat ishlab chigarishi, jami 100,0 100,0 100,0 100,0 fC())ithacha yillik o'sish 1077
jumladan:
2 Ozig-ovgat mahsulotlari 16,4 25,2 16,6 21,0 +4,6%
3 To‘gimachilik mahsulotlari 31,6 26,3 18,6 19,1 -12,5%
4 Kiyim-kechak mahsulotlari 1,2 0,4 3,6 3,6 +2,4%
5 Teri va unga tegishli mahsulotlar 0,2 0,1 0,1 0,2 O‘zgarishsiz
6 Yc?g.och (mebeldaq tashqari) poxol va 0.1 0.2 0.1 0.1 O'zgarishsiz
to‘qish uchun mteriallar

Shu o'rinda soha ekspertlari tomonidan viloyatning agrosanoat tarmog‘ining hududiy xususiyatlari bo‘yicha
berilgan ma’lumotlarga to‘xtalishni lozim topdik. Hududiy statistika boshgarmasi ekspertlari tomonidan berilgan
ma’lumotlarga ko‘ra, bugungi kunda viloyat agrosanoat tarmog‘ida faoliyat yuritayotgan subyektlarning umumiy
soni 5000 tadan ko‘proq bo'lib, tarmogning ustuvor sohalari sifatida paxtachilik, bog‘dorchilik, chorvachilik va
uzumchilikni keltirib o'tish mumkin bo‘ladi (2-jadval).

2-jadval. Buxoro viloyati agrosanoat tarmog‘ining xususiyatlari'’

Ne Ko‘rsatkichlar Hududiy tarmoq xususiyatlari

Dehqon va fermer xofjliklarini inobatga olmaganda, agrosanoaat subyektlari soni
5000 tadan ortig hisoblanadi (+5000)

5 Agrosanoatning ustuvor Paxtachilik, bog‘dorchilik, uzumchilik va chorvachilik yo‘'nalishlari hududiy
yo‘nalishlari agrosanoat rivojlanishida ustuvor ahamiyat kasb etadi

1 Agrosanoat subyektlari soni

Hududiy agrosanoat subyektlari tomonidan ishlab chigarilayotgan quritilgan
mevalar, to‘gimachilik va go‘sht mahsulotlari eksportga yonaltirilganlik holati
boshga mahsulotlarga nisbatan yuqori hisoblandi

Eksportga yo‘naltiriigaan
mahsulotlari

Bugungi kunda hududiy agrosanoat tarmoglarida ragamlashtirish jarayonlarini
4 Infratuzilm ta’minoti jadallashtirish magsadida IT infratuzilmani rivojlantirishga qaratilgan investitsion
loyihalaarga ustuvorlik garatiimogda

Shu bilan birgalikda, hududiy agrosanoat subyektlari tomonidan ishlab chiqarilayotgan quritiigan mevalar,
to‘gimachilik va go‘sht mahsulotlari eksportga yo‘naltiriigan bo'lib, bugungi kunda tarmoqda ragamlashtirish
jarayonlarini jadallashtirish magsadida tarmoq IT infratuzilmasini rivojlantiishga qaratilgan investitsion
loyihalarga ustuvorlik qaratilayotganligi to‘g‘risida ma’lumotlar (2-jadvalga qarang) berilgan. Shu o‘rinda
ta’kidlash joizki, hududiy IT infratuzilma ta’'minotini rivojlantiishga qaratilgan investitsion loyihalarning
amalga oshirilishi natijasida agrosanoat subyektlari faoliyatida ragamli marketing dasturlaridan foydalanish
imkoniyatlarini yanada kengaytirishga erishiladi.

Demak, o‘tkazilgan tahlillar asosida Buxoro viloyati hududiy agrosanoat tarmoglarida xofjalik faoliyati
yuritayotgan subyektlarning iqtisodiy samaradorligi yildan yilga ortib, hududiy agrosanoat rivojlanish

9 Buxoro viloyati statistika boshgarmasi ma’lumotlari asosida tuzilgan
10  Buxoro viloyati statistika boshgarmasi ma’lumotlari asosida tuzilgan

salohiyatidan to‘laqonli foydalanish imkoniyatiga erishilmogda, degan xulosaga kelish mumkin bo‘ladi. Shu
o‘rinda hududiy agrosanoat subyektlari faoliyatida kuzatilayotgan ijobiy tendensiyalarda marketing dasturlaridan
foydalanish amaliyotining tutgan ofrni, jumladan, tarmoq korxonalarida innovatsion marketing usullaridan
foydalanish bilan bog‘liq bo‘lgan jihatlarini tadqiq etishni magsadga muvofiq, deb hisoblaymiz (3-rasm).

ParaMny MapeeTHHT

CPM-tisumnapy MapKeTHHTH

Big Data Taxmunnapnu

AR / VR texnonormanap

Tawcup eypcaryean (Influencer) mapreTHsHr

[NHNEN

Srcnopt (Tnoban) MapEeTHHTH

AN

3-rasm. Buxoro viloyati agrosanoat subyektlari faoliyatida qo‘llanilayotgan innovatsion marketing usullari®!

Tahlillar bugungi kunda viloyat agrosanoatida nafaqat yirik, balki kichik va o‘rta subyektlar faoliyatida
innovatsion marketingning ragamli marketing, CRM tizimlari, Big Data tahlili, AR/VR texnologiyalari, ta’sir
ko‘rsatuvchi (Influencer) marketing hamda eksport (yoki global) marketing turlaridan (3-rasmga qgarang)
foydalanish amaliyotiga o'tib borilayotganligini ko‘rsatdi. Hududiy agrosanoat subyektlari faoliyatida
go‘llanilayotgan innovatsion marketing usullarining har biri o‘ziga xos xususiyatlarga ega bo'lib, ular quyidagi
tartibda izohlanadi.

Mahalliy agrosanoat subyektlari faoliyatida ragamli marketing usullaridan korxonalarning veb-saytlarini
yaratish (SEQ), ijtimoiy tarmoq marketingi (SMM) usullari asosida ishlab chigilgan kontekstli reklama vositalari
orqali o‘zlari tomonidan ishlab chiqarilayotgan mahsulotlarni targ‘ib gilishda deyarli barcha turdagi subyektlar
faoliyatiga joriy etilgan hisoblanadi. Shu o‘rinda ta’kidlash joizki, kichik turdagi agrosanoat subyektlari o‘rtasida
ham ushbu marketing usulidan foydalanilayotganligi aniglandi.

CRM tizimlari marketingidan mahalliy agrosanoat subyektlari o‘zlarining mijozlari to‘g‘risidagi ma’lumotlar
bazalarini yaratish, ular bilan aloga o‘rnatish va o‘rnatilgan alogalarning uzluksizligini ta’minlashga qaratilgan
chora-tadbirlarni ko‘rishda hududdagi yirik va eksporter korxonalar faoliyatida keng foydalanilayotgan bo'lsa,
o‘rta darajadagi subyektlar ushbu tizimni o'z amaliyotlariga joriy etish bosqichida ekanligi bilan xarakterlanadi.
Shuningdek, kichik agrosanoat subyektlari mazkur tizimdan foydalanish bo‘yicha moliyaviy imkoniyatlari
cheklanganligi sababli uni amaliyotda qo‘llamaydi.

Big Data tahliliga asoslangan marketing usullaridan asosan eksporter hisoblangan va yirik turdagi
agrosanoat subyektlari mahalliy hamda tashqi bozorlardagi rivojlanish tendensiyalari, bozor talabi va
ragobatchilarning holati bo‘yicha ma’lumotlarni jamlash asosida boshqaruv garorlarini gabul gilish amaliyotini
joriy etish bo‘yicha ishlarni amalga oshirmoqgda.

AR/VR texnologiyalariga asoslangan marketing dasturlaridan ham asosan hududiy yirik agrosanoat
subyektlari va soha eksporterlari o‘zlari ishlab chigargan mahsulotlarni virtual muhitda namoyish qilish orgali
iste’molchilar e’tiborini tortishga qaratilgan chora-tadbirlarni ko‘rishda foydalanish amaliyotiga o‘tmoqda.
Mazkur marketing usuli tashqi bozorlarga chiqgish imkoniyatidan foydalanish samaradorligini oshirish bilan
birgalikda, korxona mijozlariga u tomonidan ishlab chiqarilgan mahsulotlar bo‘yicha ma’lumotlarni istalgan
vaqtda hamda istalgan formatda taqdim etish imkoniyatini yaratib, korxona bilan mijoz o‘rtasidagi o‘zaro
aloqalarning ishonchlilik darajasini oshirishga xizmat qiladi.

Ta’sir ko‘rsatuvchi (Influencer) marketing dasturlari mahalliy agrosanoat tarmogqlarining eksporterlari
faoliyatida rivojlangan bo‘lib, bugungi kunda tarmoqgdagi yirik korxonalar, jumladan, agroklasterlar faoliyatida
ham ushbu marketing usulidan foydalanish amaliyotini yo‘lga qo‘'yishga garatilgan ishlar amalga oshiriimoqda.
Shuningdek, yuqorida keltirilgan Big Data tahlili va AR/VR texnologiyalariga asoslangan marketing usullaridan
foydalanish amaliyotida bo‘lgani singari, ta’sir ko‘rsatuvchi (Influencer) marketing usulidan foydalanishda ham
kichik va o‘rta turdagi agrosanoat subyektlari faoliyatida moliyaviy imkoniyatlarning cheklanganligi muammosi
kuzatilmoqda. Ushbu usuldan foydalanishda mahalliy agrosanoat subyektlari turli katta auditoriyaga ega
bo‘lgan blogerlar, yuqori martabali shaxslar va ommaviy ta’sir doirasi yuqori bo‘lgan kishilar orqali korxona
mahsulotlarini reklama qilish asosida bozor gamrov darajasini oshirishga erishmoqda.

11 Muallif tomonidan tuzilgan

Eksport (yoki global) marketing usulidan hududdagi yirik va eksporter hisoblangan agrosanoat subyektlari
amaliyotida faol darajada foydalanilayotgan bo‘lsa, orta turdagi subyektlar ushbu marketing usulini o'z
amaliyotlariga qgisman joriy etish bosgichida bo‘lib, mazkur shakldagi subyektlar o‘rtasida ushbu usuldan
foydalanish keng darajada ommalashmaganligi bilan xarakterlanadi. Shu bilan birgalikda, kichik turdagi
agrosanoat subyektlari amaliyotida mazkur marketing usulidan deyarli foydalanilmasligi aniglandi.

Demak, Buxoro viloyati hududiy agrosanoat subyektlari faoliyatida innovatsion marketing dasturlaridan
foydalanish amaliyoti bilan bog‘liq bo‘lgan umumiy xususiyatlarni aniglashda subyektlarni kichik, o‘rta, yirik va
eksporter korxonalarga guruhlash asosida tahlillarni davom ettirish olinadigan xulosalarning yanada anigligini
ta’minlash imkonini beradi. Shu orinda ta’kidlash joizki, hududiy agrosanoat subyektlari tarkibida bugungi
kunda nafagat yirik, balki kichik turdagi korxonalar ham agroklasterlar bilan o‘zaro integratsion munosabatlarni
yo‘lga qo'yish asosida eksporter korxonalar qatoridan o'rin egallamoqda. Mazkur vaziyatda markaziy
agroklaster subyektlari tomonidan uning tarkibiga qo‘shilgan korxonalar maqgsadlari hamda ular tomonidan
ishlab chigarilayotgan mahsulot turlaridan kelib chigib, umumiy marketing dasturi amalga oshiriimogda. Shu
sababli, har ganday shakldagi eksporter korxonalar faoliyatida qo‘llanilayotgan innovatsion marketing usullari
bilan bog‘lig bo‘lgan jihatlarni alohida guruh sifatida baholashni lozim topdik.

XULOSA VA TAKLIFLAR

Buxoro viloyati agrosanoat subyektlari shakllari bo‘yicha innovatsion marketing usullaridan foydalanish
holati bo‘yicha qiyosiy tahlil natijalarini o'zida aks ettirgan giyosiy tahlil jadvalida keltirib o‘tiigan ma’lumotlar
asosida quyidagi xulosalarni shakllantirishga erishildi:

Kichik shakldagi agrosanoat subyektlari faoliyatida asosan SMM, ya’ni ijtimoiy tarmoq marketingi usulidan
ustuvor darajada foydalanilib, bunda Telegram va Instagram kabi ijtimoiy tarmoqglarda korxonalar tomonidan
ishlab chiqarilayotgan mahsulotlarni reklama gilishga ustuvorlik garatilganligi aniglandi. Shu o‘rinda ta’kidlash
joizki, kichik agrosanoat subyektlari faoliyatida internet va raqamli texnologiyalarga asoslangan innovatsion
marketing usullarini joriy etish bo‘yicha moliyaviy imkoniyatlari yetarli darajada emasligi bilan bog'‘liq holatlar
aniglandi.

Hududiy agrosanoat tarmog'‘ining o‘rta darajadagi subyektlari faoliyatida innovatsion marketing usullaridan
foydalanishda CRM marketingi va raqgamlashtiriigan dasturlar orgali avtomatlashtiriigan marketing tizimlarini
amaliyotga joriy etish darajasi sust bo‘lib, bunda moliyaviy resurslar tanqisligi ko‘’zga tashlanmogda. Shu bilan
birgalikda, o‘rta darajadagi agrosanoat subyektlari asosan kichik subyektlar faoliyatida bo‘lgani singari Telegram
va Instagram ijtimoiy tarmoglarida SMM marketingi usulidan faol darajada foydalanib, nafagat mahsulotni
reklama hamda targ‘ib qilish, balki korxonalar iste’molchilari bilan o‘zaro alogalarni o‘rnatish samaradorligini
oshirishga erishilmoqgda.

Yirik agrosanoat subyektlari faoliyatida raqamli va eksportga yo‘naltiriigan innovatsion marketing usullaridan
faol darajada foydalanilib, ushbu guruhga kiruvchi korxonalar faoliyatida CRM tizimi marketingi amaliyoti ham
yolga qo'yilganligi bilan xarakterlanadi. Yirik agrosanoat subyektlari faoliyatida go‘llanilayotgan innovatsion
marketing usullaridan o‘zaro mutanosiblikda foydalanish asosida turli ragamlashtiriigan onlayn platformalar
orqali o'’z mahsulotlarini reklama va targ‘ib qilish, shuningdek, sotuv kanallarini kengaytirish hamda tashqi
bozorlarda korxona brendini mustahkamlash bo‘yicha ishlarga ustuvorlik garatilayotganligi bilan xarakterlanadi
(4-jadval).

4-jadval. Buxoro viloyati agrosanoat subyektlari shakllari bo‘yicha innovatsion marketing usullaridan foydalanish
holati bo‘yicha qiyosiy tahlil'?

Ne Innovatsion marketing Agrosanoat subyektlari turlari
B usullari Kichik korxona O‘rta korxona Yirik korxona Eksporter korxona

1 | Ragamli marketing Qisman joriy etilgan | Joriy etilgan To'liq joriy etilgan | To'ligroq joriy etilgan

2 | CRM-tizimlari marketingi Joriy etilmagan Qisman joriy etilgan | Joriy etilgan Joriy etilgan

3 | Big Data tahliliy marketingi | Joriy etilmagan Joriy etilmagan Qisman joriy etilgan | Qisman joriy etilgan
AR / VR texnologiyali L o ) o . Lo

4 marketing Joriy etiimagan Joriy etilmagan Qisman joriy etilgan | Qisman joriy etilgan

5 Ta'sir ko'rsatuvehi Joriy etilmagan Joriy etilmagan Qisman joriy etilgan | Joriy etilgan
(Influencer) marketing y 9 y 9 Jornly €tig y etlg

6 | Eksport (global) marketing | Joriy etilmagan Qisman joriy etilgan | To'ligroq joriy etilgan | To'liq joriy etilgan

12 Muallif tomonidan tuzilgan

Hududiy agrosanoatning eksporter hisoblangan korxonalari faoliyatida tashqi bozorlarda yuqori darajada
ragobatbardoshlikka erishish, korxonaning rivojlanish strategiyasida belgilangan magsad va vazifalardan
kelib chigib bozor talabini samarali gondirishga qaratilgan marketing strategiyalari tarkibida ragamli, CRM
tizimlari, ta’sir etuvchi va global marketing usullaridan to‘liq darajada foydalanish bilan birgalikda Big Data tahlili
hamda AR/VR texnologiyalariga asoslangan marketing usullarini o'z amaliyotlariga joriy etishga qaratilgan
amaliy chora-tadbirlarni boshlab yuborgan hisoblanadi. Shu o'rinda ta’kidlash joizki, ayrim yetakchi eksporter
hisoblangan korxonalar faoliyatida yuqoridagi 4-jadvalda keltirib o‘tilgan olti turdagi innovatsion marketing
usullaridan bir vaqgtning o‘zida o‘zaro mutanosiblikda foydalanilayotganligi aniglandi.

O'tkazilgan tahlillar asosida Buxoro viloyatining hududiy agrosanoat subyektlari faoliyatida ragamli
marketing usuli keng go‘llaniladigan innovatsion marketing dasturi sifatida namoyon bo‘layotganligi aniglandi.
Shu bilan birgalikda, CRM tizimlari, Big Data tahlili va AR/VR texnologiyalarga asoslangan innovatsion marketing
dasturlaridan moliyaviy jihatdan katta salohiyatga ega bo‘lgan yirik va eksporter agrosanoat subyektlari kichik
va o'rta turdagi subyektlarga nisbatan faol darajada foydalanish amaliyotiga o‘tib borishmoqda. Umumiy
holatda hududiy agrosanoat subyektlari o‘rtasida innovatsion marketing usullaridan foydalanish bo‘yicha
chuqur tajribalar eksporter va yirik subyektlar amaliyotida to‘planganligi bilan xarakterlanadi.

Yuqorida viloyat agrosanoat subyektlari tomonidan innovatsion marketing usullaridan foydalanish bo‘yicha
shakllantiriigan umumiy xulosalardan kelib chiqib, kelgusi yillarda tarmogda xofjalik faoliyatida innovatsion
marketing usullaridan foydalanish amaliyotini kengaytirish orgali yuqgori darajadagi jozibadorlikka erishish
bo‘yicha quyidagi tavsiyalarga asoslanish magsadga muvofig hisoblanadi.

Birinchidan, hududiy agrosanoat tarmoq tarkibiga kiruvchi fermer va dehqon xofjaliklari, jumladan, gishloq
xo‘jaligida yetishtirilgan mahsulotlarni gayta ishlovchi kichik va o‘rta sanoat korxonalari uchun innovatsion
marketing usullaridan foydalanish amaliyoti bo‘yicha hududda yetakchilik qilayotgan vyirik va eksporter
korxonalar marketologlari hamda soha mutaxassislari tomonidan innovatsion marketing usullarini amaliyotga
joriy etish ustuvorliklari bo‘yicha treninglarni tashkil etish asosida hududiy ichki tajriba almashinish dasturini
ishlab chigish kerak bo‘ladi. Bu orqgali hududiy ijtimoiy-igtisodiy rivojlanish holatida sinovdan o‘tgan tajribalarni
innovatsion marketing usullaridan foydalanish amaliyoti bo‘yicha nisbatan ortda qolayotgan subyektlar
tomonidan o‘zlashtirilishi hisobiga mazkur yo‘nalishdagi xarajatlar marjasini sezilarli darajada kamaytirishga
erishiladi.

Ikkinchidan, hududda ragamli infratuzilmani rivojlantirish, xususan, chekka hududlarda internet ta’minoti
bilan bog‘lig muammolarni bartaraf etishga garatilgan investitsion loyihalarga ustuvorlik qaratish, jumladan, bu
turdagi loyihalarni amalga oshirishda davlat-xususiy sheriklik (DXSH) mexanizmidan foydalanish magsadga
muvofiq. Hududda ragamli infratuzilmani rivojlantirishga garatilgan davlat investitsion loyihalarini tizimli tartibda
amalga oshirilishi nafaqat agrosanoat, balki viloyat igtisodiyotining boshqga tarmoglarida ham innovatsion
marketing dasturlaridan foydalanishning infratuzilmaviy ta’minoti samaradorligi ortishiga xizmat qiladi.

Uchinchidan, hududiy agrosanoat subyektlarining eksport salohiyatidan foydalanish samaradorligini
oshirishda Big Data tahliliy marketingi usulidan foydalanishga ustuvorlik garatish orqali tashqi bozorlar, aynigsa,
xofjalik subyektlari tomonidan tanlangan bozor segmenti holati, iste’molchilar talabi, ularning daromadiari,
shuningdek, raqobatchilarning dastlabki igtisodiy va ishlab chigarish portretlarini shakllantirishga erishilib,
anig magsadli guruhlar talabiga mos keladigan mahsulotlar taklifi hajmi ortib, mahsulotlar eksporti hajmini
kengaytirishga erishish mumkin bo‘ladi.

Umuman olganda, yuqorida keltirib o'tilgan takliflar Buxoro viloyati hududiy agrosanoat tarmog‘ida
innovatsion marketing usullaridan foydalanish amaliyotini yangi rivojlanish bosgichiga ko‘tarib, tarmogning
nafaqgat milliy igtisodiyot, balki global bozorlardagi jozibadorligini oshirishga xizmat qiladi.

